
 АННОТАЦИЯ 
Мақолада Наманган вилоятининг асосий дарёларини ўртача кўп йиллик сув сарфи, 

йиллик оқимининг ўзгарувчанлик коэффициенти, дарёларининг гидрологик кўрсаткичлари 
тахлил қилинган. Дарёлар оқимидаги ўзгаришларни таҳлил қилиш мақсадида ўртача йиллик 
оқимнинг хронологик графиклари тузилган ва оқимдаги йиллик қийматларининг 
ўзгаришларидаги даврийликни аниқлаш учун интеграл фарқлар усулидан фойдаланилган. 
 Калит сўзлар: сув оқим, сув сарфи, сув хажми, ўзгарувчанлик коэффициенти, дарё 
хавзаси, интеграл фарқлари ва хронологик график. 

 
Умурзакова Умида Носиржановна 

докторант кафедры экологии 

ГИДРОЛОГИЧЕСКИЕ ОСОБЕННОСТИ РЕК НАМАНГАНСКОЙ ОБЛАСТИ 

 
АННОТАЦИЯ 

В статье проанализированы среднегодовые водопотребления основных рек 
Наманганской области, коэффициент изменчивости годового стока, гидрологические 
показатели рек. Для анализа изменений речного стока были построены хронологические 
графики среднегодового стока и использован метод интегральных разностей для определения  
периодичности изменения годовых значений стока. 
 Ключевые слова: расход воды, водопотребление, объем воды, коэффициент 
изменчивости, бассейн реки, интегральные разности и хронологический график. 

Ph.D. student of Department of Eсology 

HYDROLOGICAL FEATURES OF RIVERS OF NAMANGAN REGION 

ANNOTATION 
The article analyzes the average perennial water consumption of the main rivers of Namangan 

region, the coefficient of variability of annual flow, hydrological indicators of rivers. In order to 
analyze the changes in river flow, chronological graphs of the average annual flow were constructed 
and the method of integral differences was used to determine the periodicity of changes in the annual 
values of the flow. 

Key words: water discharge, water consumption, water volume, coefficient of variability, 
river basin, integral differences and chronological graph. 

 
Наманган вилояти қўшни Андижон ва Фарғона вилоятларидан ўзининг ҳудудида ҳосил 

бўладиган дарёлари кўплиги билан ажралиб туради. Бу дарёлар Оҳангарон, Сарваксой, 
Резаксой, Чадаксой, Олмоссой, Ғирвонсой ва Чортоқсойлардир. Маълумки, Оҳангарон дарёси 
Тошкент вилоятига сув беради. Қолган дарёлар эса, В.Е.Чуб маълумотларига кўра, қуйидагича 
ўртача кўп йиллик сув сарфига эга [1]: 

Сарваксой – 0,61 м3/сек;                             Олмоссой – 1,21 м3/сек; 
Резаксой – 0,53 м3/сек;                                Ғирвонсой – 1,12 м3/сек; 
Чадаксой – 3,77 м3/сек;                               Чортоқсой – 1,79 м3/сек. 
Бу дарёларнинг бир йиллик ўртача суви 283,8 млн м3 ни ташкил этгани ҳолда, қолган 

дарёлар вилоятга четдан кириб келади.  
Чотқол тизмасидан вилоятга кириб келадиган дарёлар: Ғовасой, Кўксараксой, 

Сумсарсой, Косонсой ва Подшоотасойлар ҳамда Норин дарёси ва Қорадарёлар ўз сувини 
қўшни Қирғизистон Республикаси тоғларида йиғади. Наманган вилоятида ҳосил бўладиган ва 
четдан кириб келадиган дарё сувларининг ўртача йиллик сув ҳажми 17037,3 млн м3 ни ташкил 
этади.  
Бу сувнинг 69 фоизи Норин дарёсидан, 26 фоизи Қорадарёдан, 5,0 фоизи вилоятнинг 
шимолидаги дарёлардан келади. Уларнинг энг каттаси Косонсой бўлиб, унинг ўртача йиллик 
оқими 346 млн м3 га тенг. Подшоотасой ва Ғовасойларнинг ўртача йиллик оқими эса 
Косонсойникидан 2 баробарча кам. Бунинг асосий сабаби Косонсой сув йиғадиган ҳавзанинг 
Ғовасой ва Подшоотасойлариникидан қарийб 2-3 баробар катталигидадир. Дарё сув йиғадиган 
ҳавзанинг 1 км2 майдонидан йиғиладиган сув миқдори эса Подшоотада энг кўп: 484 минг м3 
бўлиб, бу дарё ҳавзасининг денгиз сатҳидан баландлиги (2830 метр) билан боғлиқ. Бу миқдор 
Чодаксойда 340 минг м3, Ғовасойда 285 минг м3, Косонсойда 194 минг м3, Чортоқсойда эса 
114 минг м3[3] ташкил қилади. Косонсойда бу миқдорнинг кам бўлиши унинг ҳавзаси нам 
олиб келувчи ғарбий ва шимоли-ғарбий оқимларга терслигидир.  

Юқоридаги сонларни оқим қатламига айлантирсак, Подшотасойда 484 мм., Чодаксойда 
34 мм, Ғовасойда 285 мм., Косонсойда 194 мм., Чортоқсойда 114 мм бўлади.   

Дарёлар сув сарфининг йил ичи тақсимланиши кўрсаткичи  

W
W

VIIII

IXVII



  

(бунда WVII-IX – июль-сентябрдаги оқим, WIII-VI-март-июнь ойларидаги оқим) Чодаксой ва 
Ғовасойда энг кичик қийматга эга. Баланд тоғлардан сув йиғадиган Косонсой ва 
Подшоотасойда ҳамда ер ости сувларининг ҳиссаси катта, Чортоқсой, Сумсарсой, 
Кўксараксой ва Олмоссойларда бу нисбат катта қийматларга эга. Чунки, баланд тоғлардаги 
қор ва музликлар эриши кечроқ бўлиши сабабли июль–сентябрдаги оқимни  кўпайтиради. 
Асосан ер остидан сув оладиган дарёларда эса ер остида сувнинг ҳаракати секин бўлиши ҳам 
оқимни июль–сентябрь ойларига суради.  

1-жадвалнинг СV графасида дарёлар йиллик оқимининг ўзгарувчанлик коэффициенти 
келтирилган. У қуйидаги формула асосида ҳисобланган. 

Cv = x
n
xx

:
)(

2


 

Бунда  х – йиллик оқим миқдори, м3/сек; 
            x – ўртача йиллик оқим миқдори, м3/сек; 
            n – гидрологик кузатув йиллари сони. Жадвал маълумотлари бўйича дарёлар 

йиллик оқимининг ўзгарувчанлиги 0,19-0,46 орасидаги қийматларга эга. Чортоқсойда энг 
кичик – 0,19 бўлиб, у асосан ер ости сувларидан ҳосил бўлиши сабаблидир. Вилоятнинг ғарбий 
дарёлари бўлган Чодаксой ва Ғовасойда йиллик оқим ўзгарувчанлигининг катталигини 
уларнинг ҳавзасида йиллик ёғин ўзгарувчанлигининг катталиги билан изоҳлаш мумкин. 

Жадвалнинг охирги 5 та графаларида йиллик оқимнинг турли қийматларининг рўй 
бериш эҳтимоллиги (таъминланганлиги) фоизларда кўрсатилган. Мисол учун, Норин дарёсида 
йиллик оқим миқдори 211 м3/сек дан кўп бўлишининг эхтимоллиги 95 фоиз, 523 м3/сек дан 
кўп бўлиши эхтимоллиги эса бор йўғи 5 фоизга тенг. 

Бошқача қилиб айтганда, 100 йилликнинг фақат бештасида сув миқдори 523 м3/сек дан, 
95 тасида эса 211 м3/сек дан кўп бўлади. 50 фоиз эҳтимоллик 371 м3/сек га тўғри келади. 

Дарёлар оқимидаги ўзгаришларни таҳлил қилиш мақсадида ўртача йиллик оқимнинг 
хронологик графиклари тузилди (1- расм). Улар Норин, Қорадарё, Ғовасой ва 
Подшоотасойларда йиллик оқим йилдан – йилга кўпайиб бораётганлигини, Косонсойда эса 
бироз пасайиш борлигини кўрсатиб турибди. Тренд қийматлари Норинда 3,3 м³/йил, 
Қорадарёда 0,3 м³/йил, Ғовасойда ва Чодаксойда 0,04 м³/йил, Подшоотасойда 0,017 м³/йил, 
Косонсойда эса тренд манфий, -0,025 м³/йил. Сирдарёда тренд Жомашуй ёнида 4,06, Оқжарда 
4,7 м³/йил.  

1-расм. Наманган вилояти дарёлари оқимининг хронологик графиги 

2-расм. Наманган вилояти дарёлари оқимининг интеграл фарқлар графиклари 

 
Дарё оқими йиллик қийматларининг ўзгаришларидаги даврийликни аниқлаш учун 

интеграл фарқлар усулидан фойдаланилди. Маълумки, бу усулда йиллик оқим q1, q2, q3,…qn 
сонлар қатори 

   Q1=q1/q -1,  Q2=Ʃ (q2/q -1), Q3= Ʃ (q3/q -1),… Qn= Ʃ (qn/ q -1) 
қаторига айлантирилади. Интеграл фарқлар эгри чизиғининг пастга йўналган қисми дарёларда 
камсув даврни, юқорига йўналган қисми серсув даврни белгилайди. Бу усулда узоқ давом 
этадиган камсув давр орасида кузатилган бир икки серсув йиллар умумий тенденцияни буза 
олмайди; серсув давр орасидаги 1-2 камсув йиллар ҳам серсувлик кўринишини буза олмайди. 
 Наманган вилояти дарёлари йиллик сув оқимининг интеграл фарқлари графиклари 
ёрдамида аниқланишича [2] Норин дарёси 1947-1973 йилларда серсув, 1974-1987 йилларда 
камсув, 1988 йилдан серсув бўлиб келмоқда. 1974-1987 йиллардаги камсувликка Тоқтогул сув 
омборини тўлдириш сабаб бўлса керак. 

Қорадарёда 1967-1971 йилларда  серсувлик, 1971-1991 йилларда камсувлик, 1992 
йилдан кейин серсувлик кузатилмоқда. Ғовасой ва Подшоотасойларнинг интеграл фарқлар 
графиклари ўхшаш; уларда 1970-1990 йилларда камсув, 1991- йилдан кейин серсувлик 
кузатилиб келмоқда. И.Солиев [2] бунинг сабаби қилиб Шимолий Фарғонада ёғин 
миқдорининг кўпаяётганлигини кўрсатади. Ҳавзасининг жойлашувига кўра бу икки дарёнинг 
ўртасида ҳисобланган Косонсой эса 1970-1979 йилларда камсув, 1980–2005 йилларда серсув, 
2006 йилдан кейин эса камсув бўлиб келмоқда. 

Дарёлар йиллик оқимининг 1971-2017 йилларга тузилган интеграл фарқлари 2-расмда 
берилган. Уларнинг кўрсатишича, Норин ва Сирдарёда 1971-1987 йилларгача камсув давр, 
ундан кейин эса серсув давр кузатилмоқда. Аммо охирги 2012-2017 йилларда уларнинг йиллик 
оқими бироз кичик кўрсаткичларга эга. Қорадарёда ҳам шу холатни кўрамиз. Чодаксойда 
серсув давр 1986 йилдан, Ғовасойда 1991 йилдан, Подшоотасойдан 2001 йилдан бошланган. 
Аммо Подшоотасойда 2010 йилдан кейин йиллик оқимда ўртача қийматдан кичик 

кўрсаткичлар кўпроқ учрамоқда. 
 Вилоят дарёлари орасида Косонсойнинг сув режими бошқа дарёларникидан ажралиб 

туради. Унинг йиллик оқимидаги тренд манфий эканлиги ва оқимнинг кичиклашиб 
бораётганлиги Косонсой сув йиғадиган ҳудуднинг нам олиб келадиган ҳаво оқимларига терс 
жойлашганлиги билан изохлаш мумкин. Бу дарёда ҳам 2006 йилдан то шу йилларга қадар 
ўртача йиллик оқим кичик қийматларда келмоқда. 

Юқоридаги маълумотлар асосида қуйидаги хулосага келиш мумкин: 
• гидрологик маълумотлар асосида бажарилган ҳисоблар бўйича Наманган 

вилоятининг сув ресурслари ўртача 17 км3 ни ташкил этади. Бунинг 66 фоизи Норин 
дарёсидан, 26 фоизи Қорадарёдан, 5,4% вилоятнинг шимолидаги дарёлардан келади.  

 •  Наманган вилояти дарёлари йиллик сув оқимининг интеграл фарқлари графиклари 
ёрдамида аниқланишича Косонсой дарёсидан ташқари барча дарёларда серсувлик йиллар 
кузатилиб келмоқда. 

